
Ўзбекистон Республикаси 
Президенти Шавкат 
Мирзиёевнинг таклифига 
биноан Ҳиндистон 
Республикаси Бош 
вазири Нарендра Моди 
29-30 август кунлари 
давлат ташрифи билан 
мамлакатимизда бўлади.

Бўлажак музокаралар 
кун тартибидан Ўз-
бекистон – Ҳиндис­

тон стратегик шериклик 
муносабатларини янада 
ривожлантириш ва мус­
таҳкамлаш ҳамда кўп қир-
рали ҳамкорликни кенгай-
тириш масалалари ўрин 
олган.

Тизимли сиёсий му-
лоқот ва маданий-гумани-
тар алмашинувни кенгай-
тириш, савдо, энергетика, 
кимё, геология, соғлиқни 
сақлаш, фармацевтика, 
қишлоқ хўжалиги, маши-
насозлик ва иқтисодиёт-
нинг бошқа тармоқларида 
аниқ дастурлар  ҳамда коо-
перация лойиҳаларини ил-
гари суришга устувор эъти-
бор қаратилади.

Халқаро сиёсат ва мин-
тақавий кун тартибининг 
долзарб масалалари ҳамда 
кўп томонлама тузилма-
лар доирасидаги ҳамкор-
лик юзасидан фикр алма-
шилади.

Учрашув якунида икки 
томонлама ҳужжатларнинг 
салмоқли тўпламини имзо-
лаш кўзда тутилган.

 ЎзА

Президент Шавкат 
Мирзиёев «Янги Ўз-
бекистон» боғида бў-

либ, Мустақиллик монументи 
пойига гулчамбар қўйди.

Ушбу маҳобатли мажмуада 
халқимизнинг кўп асрлик та-
рихи, буюк алломаларимиз ва 
жаҳонгир аждодларимизнинг 

сиймолари, юртимиз тараққиё­
тидаги муҳим воқеалар ўз ифо-
дасини топган. Монумент чўққи-
сидаги Ҳумо қуши озодлик ва эз-
гулик ғояларини, халқимизнинг 
олижаноб орзу-интилишларини 
ифода этади.

Ватанимиз мустақиллиги-
нинг 35 йиллиги муносабати 

билан ташкил этилган маро-
симда Олий Мажлис Қонунчи-
лик палатаси ва Сенати, Прези-
дент Администрацияси, Вазир-
лар Маҳкамаси ҳамда Тошкент 
шаҳар жамоатчилиги вакил-
лари иштирок этди.

president.uz

Президентимиз Мустақиллик 
монументи пойига гул қўйди

ФИДОЙИ АЖДОДЛАРИМИЗ 
ЖАСОРАТИ – ҲАМИША 

ИБРАТ НАМУНАСИ

Мустақиллик байрами арафасида Ватан 
озодлиги йўлида курашган қаҳрамон 
аждодларимизни миннатдорлик би-

лан ёд этамиз. Уларнинг жасорати бугунги эр-
кин ҳаётимиз ва миллий истиқлолимизнинг 
қадрини янада теран англатади.

28 август куни Шаҳидлар хотираси хиё-

бонига давлат ва жамоат ташкилотлари ва-
киллари, уламолар, нуронийлар ва зиёлилар 
йиғилди.

Қатағон қурбонларини ёд этиш мароси-
мида Президент Шавкат Мирзиёев иштирок 
этди.

ҲИНДИСТОН 
БОШ ВАЗИРИ 

ДАВЛАТ 
ТАШРИФИ 

БИЛАН 
ЎЗБЕКИСТОНДА 

БЎЛАДИ

МИЛЛАТ ЮЗИНИ ЁРИТГАН

1381
                                            ОҚЛОВ

ёхуд тарихий адолатни тиклашга 
қаратилган умуммиллий иш ҳақида ўйлар

Мустақилликнинг 
35 йиллигига бағишланган 

эсдалик тангалари 
сотувга чиқарилди

Сиэтлда 1 сентябрь – 
«Ўзбекистон 

Мустақиллиги куни» 
деб эълон қилинди

«Ishonch»нинг 
Телграмдаги 

саҳифасига ўтинг 
ҳамда ушбу хабар 

тафсилотлари билан 
батафсил танишинг:

«Ishonch»нинг 
Телграмдаги 

саҳифасига ўтинг 
ҳамда ушбу хабар 

тафсилотлари билан 
батафсил танишинг:

ВАТАНИМИЗНИНГ ОЛТИН ДАВРИНИ, ЯНГИ БУЮК ТАРИХИНИ 
АЛБАТТА БАРЧАМИЗ БИРГАЛИКДА ЯРАТАМИЗ!

Янги Тошкентда Ўзбекистон Республикаси давлат 
мустақиллигининг 35 йиллигига бағишланган 

тантанали маросим бўлиб ўтди

ПРЕЗИДЕНТ ШАВКАТ МИРЗИЁЕВНИНГ ЎЗБЕКИСТОН 
РЕСПУБЛИКАСИ ДАВЛАТ МУСТАҚИЛЛИГИНИНГ ЎТТИЗ БЕШ 

ЙИЛЛИГИГА БАҒИШЛАНГАН ТАНТАНАЛИ МАРОСИМДАГИ НУТҚИ
3 >>>2 >>>

Куч – адолатдадир.
Амир Темур

Ассалому алайкум, қадрли ватандош­
лар!

Ҳурматли меҳмонлар!
Бугун муқаддас Ватанимиз мустақил-

лигининг қутлуғ ўттиз беш йиллик бай-
рамини катта ифтихор ва тантана билан 
нишонлаяпмиз.

Азиз халқимиз, жумладан, муҳта-
рам нуронийларимиз, шижоатли ёшла-
римиз, мўътабар аёлларимизни, юрти-
миздаги барча миллат ва элат вакилла-
рини, хориждаги ватандошларимизни 
ушбу айём билан чин юракдан самимий 
табриклайман.

Энг улуғ байрамимиз Янги Тошкентда 
ўтказилаётгани тантана шукуҳини янада 
оширмоқда.

Келгусида илм-фан, таълим ва мада-
ният маркази бўладиган ушбу ҳудудда 
куни кеча Янги Ўзбекистон универси-
тети, Низомий Ганжавий номидаги Ўз-
бекистон Миллий педагогика универ-
ситети, Ўзбекистон миллий кутубхо-
насининг муҳташам биноларини ишга 
туширдик.

Бугун сизларнинг иштирокингизда 
очиладиган фаввора дунёдаги энг баланд 
мусиқали фаввора сифатида Гиннеснинг 
рекордлар китобидан жой олгани ҳам 
байрам кайфиятига янада баланд руҳ 
бағишлайди.

Бир неча юз йиллик орзулар рўёбга 
чиқаётган бу бетакрор маконда бу-
тун халқимиз билан ҳали яна кўплаб 
қувончли ва тарихий воқеаларга гувоҳ 
бўламиз.

Аминманки, Янги Тошкент пойтахти-
мизнинг кўркига кўрк қўшиб, биз барпо 
этаётган Янги Ўзбекистоннинг куч-
қудратини намоён этадиган чинакам та-
раққиёт марказига айланади!

Қадрли дўстлар!
Биз 1991 йилда халқимизнинг хоҳиш-и-

родаси ва қатъияти билан ўз давлат му-
стақиллигимизни қўлга киритдик. Аслида 
буюк истиқлолимиз илдизлари уч минг 
йилдан зиёд бўлган давлатчилик анъана-
ларимиз ва қадимий цивилизациямиз та-
рихига бориб тақалади.

Биринчи ва Иккинчи Ренессанс дав-
рида Муҳаммад Хоразмий, Аҳмад Фарғо-
ний, Абу Райҳон Беруний, Абу Али ибн 
Сино, Мирзо Улуғбек, Мир Алишер На-
воий каби буюк алломаларимиз баша-
рият тафаккури хазинасини бойитган.

Соҳибқирон Амир Темур бобомиз 
барпо этган давлат эса адолат ва бунёд-
корлик тимсоли сифатида тарих зарва-
рақларидан муносиб ўрин олган.

Ватан озодлиги ва миллий истиқлол 
йўлида жонини фидо қилган Беҳбудий, 
Мунавварқори, Фитрат, Қодирий, Чўл-
пон каби жадид боболаримизнинг ҳур-
рият ҳақидаги орзу-ниятлари бугун Янги 
Ўзбекистонда тўлиқ рўёбга чиқмоқда.

Мустақиллик, энг аввало, бизга шону 
шарафимизни, муқаддас динимизни, 
она тилимизни, унутилаётган миллий 
қадриятларимизни қайтариб берди.

Истиқлол туфайли биз ўзлигимизни 
англадик, номи ҳамиша эъзозда бўлган 
ота-боболаримизнинг муносиб ворис­
лари эканимизни бутун дунёга намоён 
этдик.

Ушбу ҳаяжонли дақиқаларда бугунги 
эркин ҳаёт учун жонини фидо қилган 
улуғ аждодларимиз, жадидлар хотира-
сига таъзим бажо келтирамиз.

Мана шу тарихий санада ўтган 35 
йил давомида мустақиллигимизни мус­
таҳкамлашга муносиб ҳисса қўшган 
барча марҳум юртдошларимизнинг фи-
докорона меҳнати ва жасоратини яна 
бир бор эътироф этишни жоиз, деб била-
миз.

Биринчи Президентимиз, атоқли дав-
лат ва сиёсат арбоби Ислом Абдуғание­
вич Каримовнинг ёрқин хотирасини 
эҳтиром билан ёд этамиз.

Ҳурматли байрам иштирокчилари!
Мустақилликнинг буюк аҳамияти, 

аввало, инсон қадри ва эркин ҳаётида 
намоён бўлади. Шу боис, биз ислоҳот-
ларни бошлаган биринчи кунларданоқ 
халқнинг қалбига қулоқ солдик, аҳо-
лининг дардига дармон бўлишни мақ-
сад қилдик. «Инсон қадри учун!» деган 
ғояни давлат сиёсатининг марказига 
олиб чиқдик. Биринчи галда «пахта 
қуллиги», «мажбурий меҳнат ва бола-
лар меҳнати», «конвертация чеклови», 
«прописка» каби одамларни йиллар 
давомида қийнаб келган муаммоларга 
барҳам бердик.

Энг асосийси, фуқароларимиз юраги-
даги қўрқув ҳамда ҳадик ўрнини ишонч 
ва хотиржамлик эгаллади. Ҳар бир ин-
сон эркин ва фаровон яшайдиган жа-
мият барпо этиш учун кейинги ўн йилда 

тинимсиз изландик, қаттиқ меҳнат қил-
дик.

Катта сиёсий ирода кўрсатиб, Ўзбекис­
тонни дунёга кенг очдик. Хусусан, чегара 
муаммолари ҳал қилинди, қўшнилари-
миз билан дўстлик ва ҳамкорлик мус­
таҳкамланди. Валюта, солиқ, божхона ва 
инвестиция сиёсатида туб ўзгаришлар 
амалга оширилди. Натижада «Иқтисо-
дий эркинлик индекси»даги ўрнимизни 
80 поғона яхшилаб, «иқтисодиёти мўъта-
дил эркин» давлатлар қаторидан жой ол-
дик.

Илгари иқтисодиётимизга йилига 
2-3  миллиард доллар хорижий инвести-
ция олиб келинган бўлса, ҳозирги пайтда 
40-50  миллиард доллар чет эл сармояси 
жалб қилинмоқда. Юртимизга инвести-
циялар билан бирга илғор технология-
лар, замонавий билим ва янги иқтисо-
дий имкониятлар кириб келмоқда.

Биз уч йил олдин 2030 йилда ялпи 
ички маҳсулот ҳажмини 160  милли-
ард долларга етказишни режа қилган 
эдик. Глобал логистикадаги узилишлар, 
дунёдаги нотинч вазиятга қарамасдан, 
бу вазифани шу йилнинг ўзида ортиғи 
билан амалга оширамиз ва даромади ўр-
тачадан юқори бўлган давлатлар қато-
рига кирамиз.

Эътиборли жиҳати – биз бундай юксак 
натижаларга халқимизнинг фидокорона 
меҳнати, интеллектуал салоҳияти ҳамда 
миллат ва давлат бирдамлиги туфайли 
эришяпмиз. Ижобий ўзгаришларни ҳар 
бир инсон, ҳар бир оила ўз ҳаётида чуқур 
ҳис этяпти, десам, фикримга қўшиласиз, 
албатта.

Янги даврда замонавий уй-жойга эга 
бўлган 650 мингдан зиёд оиланинг қувон-
чини сўз билан таърифлаб бўладими?

Минглаб маҳаллаларимизга Янги Ўз-
бекистон қиёфаси кириб бормоқда.

Камбағаллик масаласини очиқ тан 
олиб, уни кескин қисқартириш бўйича 
Янги Ўзбекистон тажрибасини яратдик. 
Эҳтиёжманд оилаларнинг даромади, 
касби, саломатлиги, фарзандларининг 
таълим олиши ва яшаш шароитини ях-
шилаш бўйича «маҳаллабай» ишлаш ти-
зимини йўлга қўйдик.

Изчил саъй-ҳаракатларимиз туфайли 
бугунги кунда камбағаллик даражасини 
2017 йилдаги 35 фоиздан 4 фоизга туши-
ришга эришдик. Ушбу рақамлар зами-
рида рўзғорига барака кириб, турмуш 
сифати яхшиланган 10  миллион инсон-
нинг қувончи ва шукроналик туйғулари 
мужассам.

Муҳтарам юртдошлар!
Дунё ҳамжамиятида муносиб ўрин 

эгаллашимиз учун бизга билимли, ке-
лажак касбларини пухта эгаллаган, мус­
тақил фикрига эга бўлган янги авлод му-
тахассислари керак. Шу боис, таълимга 
сифат ва мазмун олиб киряпмиз. Муал-
лимнинг обрў-эътиборини тиклаб, даро-
мадини ошириб боряпмиз.

Ўтган ўн йилда, аҳолимиз 8  милли-
онга кўпайган шароитда ҳам боғча қамро-
вини 78  фоизга етказдик. Мактабларда 
1,5  миллион қўшимча ўқувчи ўрни яра-
тилди. Президент, ижод ва ихтисослаш-
ган мактаблар ташкил этилгани фар-
зандларимизга етакчи хорижий таълим 
масканларидан кам бўлмаган даражада 
чуқур билим эгаллаш учун кенг имкони-
ятлар эшигини очди.

Ёшларга хорижий тиллар ва касб-ҳу-
нар ўрганишлари учун муносиб шароит-
лар яратдик.

Олийгоҳларда ўқиш учун қулай 
шароитларни кенгайтирганимиз ҳисо-
бига ҳозирги кунда талабалар сони 1 мил-
лион 600 минг нафарга етди. Қувонарлиси, 
ёшларда билим олишга иштиёқ кучайди. 
Ота-оналар учун фарзандини олий маъ-
лумотли қилиш фақат орзу эмас, эришса 
бўладиган мақсадга айланди.

Айниқса, талабаларнинг ярмидан 
кўпини хотин-қизлар ташкил этаётгани 
– Учинчи Ренессанснинг ўзига хос қиё­
фаси, десак, тўғри бўлади. Чунки,  би-
лимли қизлар – билимли оила, билимли 
авлод ва маърифатли жамият дегани-
дир.

Биз таълим билан бир қаторда 
илм-фан, замонавий технология ва 
инновацияларни ҳам тараққиётимиз-
нинг ҳал қилувчи омили, деб биламиз.

Шу билан бирга, IT, сунъий интеллект, 
креатив иқтисодиёт каби йўналишлар 
ривожига янги руҳ бериб, жуда катта 
ҳаракатни бошлаб юбордик. Бу орқали 
10  миллион ёшларимизни рақамли ин-
дустрия ва келажак касбларига олиб ки-
рамиз.

Истиқлол байрамимиз арафасида 
хитойлик ҳамкорларимиз билан «Са-

марқанд – 2028» сунъий йўлдошини фа-
зога учирганимиз бизга алоҳида ғурур 
бағишлайди.

Менинг ниятим: Ўзбекистон техноло-
гия соҳаларида жаҳонга илғор ташаббус­
ларни таклиф қиладиган марказга айла-
ниши зарур.

Ўзбек тили – рақамли дунёда илм ва 
технология яратиладиган тил бўлиши 
лозим.

Азиз ватандошлар!
Инсон қадри ҳақида сўз юритганда, 

аҳолимизнинг соғлиғи масаласига 
алоҳида эътибор қаратишимиз табиий. 
Сўнгги йилларда ушбу соҳага ажратила-
ётган маблағни 8  каррадан зиёд ошир-
дик. Энг муҳими, сифатли тиббий хиз-
мат олиш имконияти нафақат марказда, 
балки ҳудудларда ҳам яратилди.

Ўтган даврда юртимизда 652  та 
янги тиббиёт муассасаси барпо этил-
гани, хусусий секторга кенг имконият 
берилгани туфайли тиббий хизмат-
лар ҳажми 3  карра ошди. Юқори мала-
кали шифокорлар тайёрлашни йўлга 
қўйиб, уларга шароит яратганимиз 
ўз натижасини беряпти. Илгари хорижда 
амалга оширилган 100  дан зиёд мурак-
каб диагностика ва даволаш усуллари бу-
гун юртимизда ҳам мукаммал бажарил-
моқда.

Умуман, аҳолининг ўртача умр кўриш 
давомийлиги 1991 йилдаги 66,4  ёшдан 
2025 йилда 75,4 ёшга етгани, гўдаклар ва 
оналар ўлими кўрсаткичи 4  баробар ка-
майгани соҳадаги ислоҳотларимизнинг 
энг муҳим натижасидир.

Қадрли дўстлар!
Жонажон Ватанимиз азалдан улуғ му-

тафаккирлар, азиз авлиёлар, буюк алло-
малар юрти бўлиб келган. Биз мана шун-
дай бебаҳо меросга муносиб равишда 
Ислом цивилизацияси маркази, Имом 
Бухорий, Бурҳониддин Марғиноний ёд-
горлик мажмуалари каби бетакрор ил-
мий-маърифий даргоҳларни барпо эт-
дик.

Бу муҳташам ва табаррук масканлар 
бугун нафақат юртимиз ва ислом олами, 
балки бутун жаҳон аҳлининг ҳақли эъ-
тирофига сазовор бўлмоқда. Биз бундай 
бунёдкорлик ишларини жадал давом эт-
тирамиз.

Ҳурматли байрам иштирокчилари!
Бизнинг энг катта бойлигимиз – эр-

танги кунимизнинг ҳал қилувчи кучи 
бўлган Янги Ўзбекистон ёшларидир. Ин-
тилувчан ва тиришқоқ ўғил-қизлари-
мизни қўллаб-қувватлаш, уларга кенг 
имкониятлар очиш учун ҳар йили 20-
25 триллион сўм ажратилмоқда.

Бугунги кунда Ўзбекистондаги бизнес 
вакилларининг 35  фоизини ёш тадбир-
корлар ташкил этяпти.

Токио ва Париж Олимпия ҳамда Па-
ралимпия ўйинларида, дунё майдонла-
рида ёш спортчиларимиз эришган тари-
хий ютуқлар халқимизга чексиз ифтихор 
бағишлади.

Футболчиларимиз илк бор жаҳон чем-
пионатида иштирок этиб, ўзбек спорти 
тарихида янги саҳифа очди. Улар бош­
лаган йўл албатта давомли ва зафарли 
бўлади, деб ишонамиз.

Яқин кунларда Самарқандда катта 
спорт анжумани – Жаҳон шахмат олим-
пиадаси бошланади. Ноябрь ойида эса 
машҳур гроссмейстеримиз Жавоҳир 
Синдоров жаҳон шахмат тожи учун ку-
рашга киришади.

Ушбу мусобақаларда шахматчи 
ўғил-қизларимга улкан зафарлар тилай-
ман!

Халқаро фан олимпиадаларида, тан-
лов ва фестивалларда юқори ўринларни 
эгаллаётган ёшларимизни – Янги Ўзбе-
кистон юлдузлари, келажак бунёдкор-
лари, деб биламан!

Олдинга қараб интилишдан ва дои-
мий изланишдан ҳеч қачон тўхтаманг, 
азиз фарзандларим!

Муҳтарам юртдошлар!
Бугун биз тарихнинг янада масъули-

ятли ва ҳал қилувчи палласида турибмиз. 
Мамлакатимиз тараққиётнинг мутлақо 
янги даврига қадам қўймоқда. Келгуси 
ўн йиллик – биз учун  миллий юксалиш 
даври бўлади.

Буни фақат ва фақат халқимизнинг 
ақл-заковати, меҳнати ва бирдамлиги 
орқали ўзимиз бунёд этамиз. Шу мақ-
садда келгуси йилларда юртимизда ин-
сон қадрини янада юксалтирадиган 7 та 
миллий дастурни амалга оширамиз.

Биринчи миллий дастур билим ва 
малакани келгуси тараққиётимизнинг 
асосий капиталига айлантиришдан 
иборат бўлади.

Болаларнинг 6 ёшли тайёрлов гу-

руҳларига қамровини қисқа муддатда 
100 фоизга олиб чиқамиз. Хусусий боғча 
ташкил қилиш бўйича мавжуд имтиёз-
лар сақлаб қолинади.

Барча мактаблар халқаро баҳолаш дас­
турлари билан тўлиқ қамраб олинади.

Юртимиздаги техникумларда халқаро 
таълим стандартларини жорий эта-
миз. Уларда ёшларимизни юқори даро-
мадли касбларга ўқитишни йўлга қўйиб, 
қамровни 1  миллионга етказамиз. Бир 
сўз билан айтганда, Янги Ўзбекистонда 
касб эгалламаган бирорта йигит-қиз қол-
майди.

Биз келгуси йилларда камида 10  та 
университетимизни ТОП мингталикка 
киритишни катта марра сифатида белги-
лаймиз.

Иккинчи миллий дастур халқимиз-
нинг соғлом бўлиши ва узоқ умр кўри-
шини таъминлашга хизмат қилади.

Шу мақсадда аҳоли саломатлиги би-
лан боғлиқ давлат харажатларини кел-
гуси беш йилда ялпи ички маҳсулотга 
нисбатан 5 фоизга етказамиз.

Биз тиббиётда профилактикани ку-
чайтириш орқали саломатликни асраш 
моделига ўтамиз. Давлат тиббий суғур-
таси мамлакатнинг барча хонадонларига 
кириб боради.

Ихтисослашган тиббиётда рақобат 
муҳитини кучайтириш мақсадида дунё-
нинг энг нуфузли камида 5  та клиника-
сини олиб келамиз.

Юртимизни замонавий тиббиёт, фар-
мацевтика, биотехнологиялар ва тиббий 
таълим тараққий этган масканга айлан-
тирамиз.

Ҳурматли тадбир иштирокчилари!
Учинчи миллий дастур – иқтисодиё­

тимизни юқори технология ва меҳнат 
унумдорлиги моделига ўтказиш.

Бунинг учун келгуси ўн йилда 450 мил-
лиард доллар хорижий инвестиция жалб 
қиламиз. Иқтисодиётда юқори ўсиш 
суръатини сақлаган ҳолда, 2030 йилгача 
ялпи ички маҳсулот ҳажми 300 миллиард 
долларга етказилади, саноатда 2 милли-
онта юқори даромадли иш ўрни ярати-
лади.

Ёшларимизнинг салоҳиятини тўлиқ 
рўёбга чиқаришда стартап, венчур ва 
сунъий интеллектни ривожлантириш 
устувор йўналишга айланади.

Шунингдек, кичик бизнес – ўрта биз-
несга, ўрта корхоналар эса йирик компа-
ния ва корпорацияларга айланиши учун 
яхлит экотизимни йўлга қўямиз. Булар-
нинг ҳисобига келгуси ўн йилда жон бо-
шига ялпи ички маҳсулот ҳажми 10 минг 
долларлик маррадан ошади.

Азиз дўстлар!
Глобал иқлим ўзгариши шароитида 

сув ва экология масалалари янада дол-
зарб бўлиб бормоқда.

Шу боис,  тўртинчи миллий дастур 
сув ва табиатга муносабатни тубдан ўз-
гартиришга қаратилади.

Келгуси беш йилда экин майдонла-
рида сув тежайдиган технологиялар 
қамровини 100 фоизга олиб чиқамиз. Бу 
– умуммиллий маррага айланади.

Табиатга муносабат – халқнинг ма-
данияти, давлатнинг масъулияти ва та-
раққиётнинг сифат кўрсаткичидир. Шу-
нинг учун мамлакатимизда «Яшил ма-
кон» умуммиллий ҳаракатини янги 
сифат босқичига олиб чиқамиз. Мактаб, 
боғча, шифохона ва кўп қаватли уйлар 
атрофидаги яшил ҳудудлар жамиятнинг 
дахлсиз бойлиги сифатида муҳофаза қи-
линади. Яқин йилларда туман ва шаҳар 
марказларида яшиллик кўламини 30 фо-
изга етказамиз.

Қадрли юртдошлар!
Адолат қарор топган жойда иқтисо-

дий ўсиш ҳам, ижтимоий ишонч ҳам юк-
салади.

Бу борада бешинчи миллий дастур – 
суд мустақиллигини кучайтириш ва қо-
нун устуворлигини таъминлашни уму-
мий қадриятга айлантиришдан иборат.

Бунинг учун ҳуқуқий тарбияни мак-
табдан бошлаб аниқ тизим асосида йўлга 
қўямиз. Фуқаролар ва тадбиркорларнинг 
қонуний кафолатларини кучайтириш 
бўйича ислоҳотларимизни қатъий да-
вом эттирамиз. Кибержиноятчилик, ги-
ёҳвандлик ва одам савдосининг олдини 
олиш бўйича чораларни янада кучайти-
рамиз.

«Яширин иқтисодиёт», уюшган жи-
ноятчилик, аёллар ва болалар ҳуқуқини 
камситишга қарши курашни янги 
босқичга кўтарамиз.

Азиз ватандошлар!
Одамларимизнинг кайфияти, оила-

ларнинг фаровонлиги, ёшларнинг ор-
зу-истаги, тадбиркорларнинг ташаббус­

корлиги, энг аввало, маҳаллада намоён 
бўлади.

Шунинг учун  олтинчи миллий дас­
тур маҳаллани жамият тараққиёти-
нинг асосий буюртмачисига айланти-
ришга йўналтирилади.

Энди давлат дастурларини ишлаб 
чиқиш бўйича ёндашув буткул ўз-
гаради. Туман бюджети, инвести-
ция дастури ҳамда инфратузилма 
лойиҳалари маҳалла буюртмаси асо-
сида ишлаб чиқилади. Бунда фуқаро-
ларнинг талаб ва эҳтиёжи, маҳалла-
нинг фаровонлиги – энг асосий мезон 
сифатида белгиланади.

Ҳурматли байрам иштирокчилари!
Еттинчи миллий дастур – Ўзбекис­

тоннинг тинчлик ва дўстлик диёри, 
бағрикенг ўлка сифатидаги нуфузини 
ҳар томонлама юксалтиришдан иборат.

Юртимизда 130  дан ортиқ миллат ва 
элат вакиллари, 16  та диний конфессия 
аъзолари бир оила фарзандларидек аҳил 
ва иноқ яшамоқда.

Бугунги нотинч замонда миллатлар­
аро тотувлик ва диний бағрикенглик 
халқимизнинг олтин фонди, бебаҳо бой-
лигидир.

Бизнинг очиқ, прагматик ва тинч-
ликпарвар сиёсатимиз узоқ муддатли та-
раққиётимизни таъминлашга қаратил-
ган.

Марказий Осиёда аҳил қўшничилик, 
стратегик шериклик ва дўстлик алоқала-
рини кенгайтиришда тарихий ютуқларга 
эришилди.

Мустақил Давлатлар Ҳамдўстлиги, Ев-
ропа Иттифоқи, Америка, Осиё-Тинч оке-
ани минтақаси ва араб-мусулмон дунёси 
давлатлари билан муносабатларимиз 
янада мустаҳкамланди. Шарқий Европа, 
Африка ва Лотин Америкасида янги ҳам-
корлик йўналишлари очилди.

Мамлакатимиз билан дипломатик му-
носабат ўрнатган давлатлар сони қарийб 
170 тага етди.

Ўзбекистонни халқаро дипломатия-
нинг муҳим марказига айлантириш учун 
кўпқиррали, вазмин ва мувозанатли 
ташқи сиёсатни давом эттирамиз. Иқти-
содий дипломатия ташқи сиёсатимиз-
нинг устувор йўналишларидан бири бў-
либ қолади.

Мамлакатимиз 2027-2029 йилларда Қў-
шилмаслик ҳаракатига илк маротаба ра-
ислик қилади. Дунёдаги 120  дан ортиқ 
давлатни бирлаштирган ушбу глобал ту-
зилма самарадорлигини оширишга қара-
тилган ташаббусларни фаол илгари сура-
миз.

Ён қўшнимиз бўлган Афғонистон 
бўйича конструктив сиёсатимизни 
қатъий давом эттирамиз.

Фурсатдан фойдаланиб, бугунги тан-
танамизда иштирок этаётган диплома-
тик корпус вакилларига, хорижий омма-
вий ахборот воситалари ходимларига, 
АҚШ, Туркия ва Сингапурдан келган 
юқори мартабали меҳмонларимизга са-
марали ҳамкорлик учун алоҳида миннат-
дорлик билдираман.

Азиз ва муҳтарам ватандошларим!
Бир фикрни ишонч билан айтмоқчи-

ман.
Биз бугун кечагидан кучлимиз. На-

сиб этса, эртага бундан ҳам кучли бўла-
миз.

Ўттиз беш йиллик мустақил та-
раққиёт йўлимиз бизга бир ҳақиқатни 
ўргатди: халқ ва давлат ягона мақсад 
йўлида бирлашиб, астойдил ҳаракат 
қилса, забт этиб бўлмайдиган марра-
нинг ўзи йўқ.

Бундай буюк қудратга эга халқ ва дав-
латни енга оладиган кучнинг ўзи йўқ.

Биз ягона Ватан, ягона халқ бўлиб, 
янги ҳаёт ва буюк келажагимизни бир-
галикда барпо этамиз!

Ишончим комил, матонатли, мард 
ва олижаноб халқимиз ўз олдига қўйган 
улуғ мақсадларга албатта етади.

Ватанимизнинг олтин даврини, янги 
буюк тарихини албатта барчамиз бирга-
ликда яратамиз!

Бизга мустақиллик неъматини берган 
Парвардигоримизга чексиз шукроналар 
бўлсин!

Истиқлолимиз ижодкори ва ҳақиқий 
бунёдкори бўлган халқимизга шон-ша-
рафлар бўлсин!

Сизларни, сизлар орқали бутун халқи-
мизни бугунги улуғ байрам – Ўзбекистон 
Республикаси давлат мустақиллигининг 
ўттиз беш йиллиги билан яна бир бор 
табриклайман.

Юртимиз тинч, хонадонларимиз обод 
ва фаровон бўлсин!

Яшасин Ўзбекистон Республикаси!
Яшасин Ўзбекистон халқи!

ПРЕЗИДЕНТ ШАВКАТ МИРЗИЁЕВНИНГ 
ЎЗБЕКИСТОН РЕСПУБЛИКАСИ ДАВЛАТ 

МУСТАҚИЛЛИГИНИНГ ЎТТИЗ БЕШ ЙИЛЛИГИГА 
БАҒИШЛАНГАН ТАНТАНАЛИ МАРОСИМДАГИ НУТҚИ

Ватан фидойилари ҳақига Қуръон тиловат қилиниб, дуо 
ўқилди. Элга ош тортилди.

Хиёбондаги рамзий қабр ёнида ҳам Қуръон тиловат қилинди. 
Шу ерда давлатимиз раҳбарининг уламолар ва зиёлилар билан 
тарихий хотирани асраш, қатағон қурбонлари номини тиклаш 
ҳамда ёшларни ватанпарварлик руҳида тарбиялаш масалалари 
юзасидан мулоқоти бўлди.

– Шу кунларда эл-юртимиз билан биргаликда мустақиллиги-
мизнинг 35 йиллигини катта хурсандчилик билан кутиб оляп-
миз, – деди Шавкат Мирзиёев. – Ўттиз беш йилдан буён ҳеч кимга 
қарам бўлмасдан, мана шундай тинч ва тиниқ осмон остида эр-
кин ва фаровон яшаяпмиз. Бу – катта бахт, бебаҳо бойлик. Шун-
дай улуғ кунларда истиқлол ва озодлик йўлида ҳалок бўлган 
қаҳрамон аждодларимизни эслаш, уларнинг хотирасига ҳурмат 
бажо келтириш – муқаддас бурчимиз.

Давлатимиз раҳбари фидойи аждодларимизнинг қаҳрамонлиги 
ҳеч қачон унутилмаслиги, уларнинг жасорати халқимиз учун ҳа-
миша маънавий куч манбаи бўлиб қолишини таъкидлади.

– Барча ислоҳотларимиз марказида турган «Инсон қадри 
учун!» деган эзгу ғоя жасур ота-боболаримизнинг руҳларини шод 
этиш, орзу-ниятларини рўёбга чиқариш бўйича ишларимизни 
янада кучайтиришни талаб этади. Бу азиз инсонлар хотираси 
қанча эъзозланса, бугунги тинч ҳаётимиз, миллий истиқлоли-
миз қадри шунча ошади, – деди Президент.

Кейинги йилларда қатағон қурбонлари хотирасини абадий-
лаштириш ва тарихий адолатни тиклаш борасида кенг кўламли 
ишлар амалга оширилмоқда. Шаҳидлар хотираси хиёбонидаги 
Қатағон қурбонлари хотираси давлат музейи тўлиқ реконструк-
ция қилиниб, экспозицияси бойитилди, замонавий технология-
лар билан жиҳозланди. Рақамли тизимлар ва сунъий интеллект 
ёрдамида кўргазмаларнинг таъсирчанлиги оширилди.

Қорақалпоғистон Республикаси ва барча вилоятларда ташкил 
этилган қатағон қурбонлари музейлари ҳам замон талаблари 
асосида жиҳозланди. Уларнинг фондлари дунёнинг турли нуқта-
ларидан келтирилган ноёб ҳужжатлар ва фотосуратлар билан 
бойитилмоқда.

2021-2025 йилларда Ўзбекистон Республикаси Олий суди то-
монидан қатағон қурбони бўлган 1 минг 200 дан зиёд юртдоши-
миз оқланди. Жорий йилда собиқ мустабид тузум даврида ноҳақ 
айбланиб, турли муддатларга қамалган ёки ўлимга ҳукм этилган 
яна 161 нафар ватандошимизнинг номи оқланди.

Сўнгги беш йилда жадид боболаримиз меросини ўрганишга 
бағишланган илмий-амалий анжуманлар мунтазам ўтказиб ке-
линмоқда. Мустабид тузумда ноҳақ қурбон бўлган ватандошла-
римизнинг номлари аниқланиб, уларнинг фаолияти, илмий ва 
ижодий мероси ўрганилмоқда. Юзлаб, минглаб фидойи юртдо-
шларимиз ҳақидаги маълумотлар китоблар, матбуот ва оммавий 
ахборот воситалари орқали халқимизга етказилмоқда.

Мулоқотда ўтган асрнинг 80-йилларида ҳам минглаб 
ватандошларимиз «пахта иши», «ўзбек иши» деган сохта айблов-
лар билан сиёсий қатағонга учрагани қайд этилди. 1983-1990 
йилларда 40 минг нафар ўзбекистонлик тергов қилиниб, 5 минг 
нафари жиноий жавобгарликка тортилган. Бугун бу борада ҳам 
тарихий адолат тикланмоқда. Бундай эзгу ишлар изчил давом эт-
тирилиши таъкидланди.

Давлатимиз раҳбари дунёда қуролли можаролар ва сиёсий 
қарама-қаршиликлар кучайиб, улар бизга яқин минтақаларга 
ҳам кириб келаётгани ташвишли эканини таъкидлади. Бу юр-
тимиздаги тинчликни қадрлаш, янада жипс ва ҳамжиҳат бўлиб 
яшашни талаб этади.

– Бизнинг йўлимиз – тинчлик, дўстлик ва ҳамкорлик йўли. Ўзбе-
кистон ушбу йўлдан ҳеч қачон ортга қайтмайди, – деди Президент.

Бугун юртдошларимиз дунёнинг исталган мамлакатига 
эмин-эркин бориб келмоқда, Ўзбекистон барча давлатлар билан 
тенглик асосида ҳамкорлик қилмоқда. Бу мустамлакачилик зан-
жирлари ва «пахта қуллиги»дан бутунлай озод бўлганимизнинг 
амалий ифодасидир.

Ҳаёт ва келажакни билим ҳамда маърифат асосида қуриш, 
узоқ-яқин мамлакатлар билан дўстона ҳамкорлик қилиш Янги 
Ўзбекистон тараққиётининг муҳим шарти экани таъкидланди. 
Буюк жадид боболаримиз бежиз миллатни уйғоқликка, билим ва 
маърифатга чақирмаган. Уларнинг кураш ва маърифат мактаби 
бугун ҳам ғоят долзарб аҳамиятга эга.

Шу боис, ёшларнинг сифатли таълим олиши, ватанпарвар ин-
сонлар бўлиб вояга етишига катта эътибор қаратилмоқда. Сўнгги 
ўн йилда олийгоҳлар сони 77 тадан 205 тага етказилди, қабул кво-
талари мунтазам ошириб борилди. Жаҳондаги ТОП-100 таликка ки-
радиган олийгоҳларда 3 минг 500 дан зиёд фарзандимиз таълим ол-
моқда. Мактаб ва мактабгача таълим тизимларида ҳам муҳим ўзга-
ришлар амалга оширилмоқда.

– Ёшларни миллий ғурур асосида тарбиялашга алоҳида аҳа-
мият беришимиз керак. Миллий ғурур – инсоннинг қалбини, 
юрагини, бутун вужудини куч-ғайратга тўлдирадиган қудратли 
куч. Миллий ғурури бор одам ҳеч қачон енгилмайди, – деди 
Шавкат Мирзиёев.

Пойтахтимизда Ислом цивилизацияси маркази барпо этилди, 
Самарқанддаги Имом Бухорий мажмуаси бутунлай қайтадан 
бунёд қилинди, Марғилонда Бурҳониддин Марғиноний номи-
даги марказ ишга туширилди. Булар Янги Ўзбекистоннинг та-
раққиёт йўли – тинчлик, дўстлик ва бунёдкорлик, билим ҳамда 
маърифат йўли эканини тасдиқлайди.

Сўнгги ўн йилда диний-маърифий соҳада амалга оширилган ис-
лоҳотлар туфайли 100 мингдан зиёд юртдошимиз ҳожилик мақо-
мига эга бўлди. Давлатимиз раҳбари диний жамоатчилик жамиятда 
меҳр-оқибат муҳитини мустаҳкамлаш, ёшларга тўғри тарбия бериш 
жараёнларида янада фаол иштирок этишига ишонч билдирди.

– Бугун мана шу табаррук масканда туриб, тинч-осойишта 
ҳаётимиз, эришаётган ютуқларимиз учун Яратганга беҳисоб 
шукроналар айтамиз. Мана шундай озод ва фаровон кунларни 
орзу қилиб, армон билан ўтган қаҳрамон ота-боболаримиз, жа-
сур момоларимизнинг руҳлари шод бўлсин! Юртимиз тинчлик, 
тараққиёт ва фаровонлик диёри сифатида янада гуллаб-яшна-
син! Аллоҳ таолонинг ўзи Ватанимизни паноҳида асрасин! – 
деди Президент.

Уламолар қатағон қурбонлари ва Ватан озодлиги йўлида жон 
фидо этган аждодларимиз руҳига дуо қилиб, юртимиздаги тинч-
лик-хотиржамлик, файзу барака барқарор бўлишини тиладилар.

Шундан сўнг Президент Шавкат Мирзиёев «Янги Ўзбекистон» 
боғида бўлиб, Мустақиллик монументи пойига гулчамбар қўйди.

Ушбу маҳобатли мажмуада халқимизнинг кўп асрлик та-
рихи, буюк алломаларимиз ва жаҳонгир аждодларимизнинг 
сиймолари, юртимиз тараққиётидаги муҳим воқеалар ўз ифода-
сини топган. Монумент чўққисидаги Ҳумо қуши озодлик ва эзгу-
лик ғояларини, халқимизнинг олижаноб орзу-интилишларини 
ифода этади.

Ватанимиз мустақиллигининг 35 йиллиги муносабати билан 
ташкил этилган маросимда Олий Мажлис Қонунчилик палатаси 
ва Сенати, Президент Администрацияси, Вазирлар Маҳкамаси 
ҳамда Тошкент шаҳар жамоатчилиги вакиллари иштирок этди.

Тадбирда Президент Шавкат 
Мирзиёев иштирок этиб, халқимизни 
улуғ айём билан самимий табриклади.

Давлатимиз раҳбари энг улуғ бай-
рамимиз Янги Тошкентда ўтказилаёт-
гани байрам шукуҳини янада ошира-
ётганини таъкидлади. Янги Тошкент 
пойтахтимизнинг кўркига кўрк қўшиб, 
Янги Ўзбекистоннинг куч-қудратини 
намоён этадиган чинакам тараққиёт 
марказига айланишига ишонч билди-
рилди.

Президентимиз халқимиз 1991 
йилда ўз хоҳиш-иродаси ва қатъияти 
билан давлат мустақиллигини қўлга ки-
ритганини қайд этди. Буюк истиқло-
лимиз илдизлари уч минг йилдан зиёд 
давлатчилик анъаналаримиз ва қади-
мий цивилизациямиз тарихига бориб 
тақалиши таъкидланди.

Мустақиллик халқимизга шону ша-
рафини, муқаддас динини, она ти-
лини ва унутилаётган миллий қадри-
ятларини қайтарди. Маросимда бу-
гунги эркин ҳаёт учун жонини фидо 
қилган улуғ аждодларимиз ва жадид-
лар хотирасига таъзим бажо келтири-
либ, мустақиллигимизни мустаҳкам-
лашга ҳисса қўшган барча марҳум 
юртдошларимизнинг меҳнати ва жа-
сорати эътироф этилди.

Биринчи Президентимиз, атоқли 
давлат ва сиёсат арбоби Ислом Абдуға-
ниевич Каримовнинг ёрқин хотираси 
эҳтиром билан ёд этилди.

Давлатимиз раҳбари мустақиллик-
нинг буюк аҳамияти, аввало, инсон 
қадри ва эркин ҳаётида намоён бўли-
шини таъкидлади.

Ислоҳотларнинг дастлабки кун-
ларидан халқнинг қалбига қулоқ со-
лиш, аҳолининг дардига дармон бў-
лиш устувор мақсад этиб белги-
ланди ва «Инсон қадри учун!» ғояси 
давлат сиёсатининг марказига олиб 
чиқилди. Биринчи галда «пахта қул-
лиги», «мажбурий меҳнат ва болалар 
меҳнати», «конвертация чеклови», 
«прописка» каби одамларни йиллар 
давомида қийнаб келган муаммо-
ларга барҳам берилди.

Энг муҳими, фуқаролар юрагидаги 
қўрқув ва ҳадик ўрнини ишонч ҳамда 
хотиржамлик эгаллади. Катта сиёсий 
ирода билан Ўзбекистон дунёга кенг 
очилди, чегара муаммолари ҳал қили-
ниб, қўшни давлатлар билан дўстлик ва 
ҳамкорлик мустаҳкамланди.

Валюта, солиқ, божхона ва инвести-
ция сиёсатидаги туб ўзгаришлар нати-
жасида мамлакатимизнинг Иқтисодий 
эркинлик индексидаги ўрни 80 поғона 
яхшиланди. Илгари иқтисодиётимизга 
йилига 2-3 миллиард доллар хорижий 
инвестиция жалб қилинган бўлса, ҳозир 
мазкур кўрсаткич 40-50 миллиард дол-
ларни ташкил этмоқда. Инвестиция­
лар билан бирга юртимизга илғор тех-
нологиялар, замонавий билим ва янги 
иқтисодий имкониятлар ҳам кириб кел-
моқда.

Уч йил олдин 2030 йилда ялпи ички 
маҳсулот ҳажмини 160 миллиард дол-
ларга етказиш режа қилинган эди. 
Глобал логистикадаги узилишлар ва 
дунёдаги нотинч вазиятга қарамасдан, 

ушбу марра жорий йилнинг ўзида ор-
тиғи билан бажарилиши ва Ўзбекис­
тон даромади ўртачадан юқори бўл-
ган давлатлар қаторига кириши қайд 
этилди.

Бундай натижаларга халқимизнинг 
фидокорона меҳнати, интеллектуал са-
лоҳияти, миллат ва давлат бирдамлиги 
туфайли эришилаётгани алоҳида таъ-
кидланди.

Янги даврда 650 мингдан зиёд оила 
замонавий уй-жойга эга бўлди, минглаб 
маҳаллаларга Янги Ўзбекистон қиёфаси 
кириб бормоқда. Камбағаллик масаласи 
очиқ тан олиниб, эҳтиёжманд оилалар-
нинг даромади, касби, саломатлиги, 
фарзандларининг таълими ва яшаш ша-
роитини яхшилаш бўйича «маҳалла-
бай» ишлаш тизими йўлга қўйилди.

Изчил саъй-ҳаракатлар туфайли кам-
бағаллик даражаси 2017 йилдаги 35 фо-
издан 4 фоизга туширилди. Бу рақамлар 
замирида рўзғорига барака кириб, тур-
муш сифати яхшиланган 10 миллион 
инсоннинг қувончи ва шукроналик туй-
ғулари мужассам экани таъкидланди. 
Шу тариқа ижтимоий сиёсатнинг асо-
сий ўлчови рақамлар эмас, инсон ва 
оила ҳаётидаги аниқ ўзгариш бўлиши 
мустаҳкам қарор топди.

Президентимиз дунё ҳамжамиятида 
муносиб ўрин эгаллаш учун билимли, 
келажак касбларини пухта эгаллаган ва 
мустақил фикрлайдиган янги авлод му-
тахассислари зарурлигини таъкидлади. 
Шу боис, таълимга сифат ва мазмун 
олиб кирилиб, муаллимнинг обрў-эъти-
бори тикланмоқда, даромади ошириб 
борилмоқда.

Ўтган ўн йилда аҳоли 8 милли-
онга кўпайган шароитда ҳам мактаб­
гача таълим қамрови 78 фоизга ет-
казилди, мактабларда 1,5 миллион 
қўшимча ўқувчи ўрни яратилди. Пре-
зидент, ижод ва ихтисослашган мак-
таблар, шунингдек, хорижий тиллар 
ва касб-ҳунар ўрганиш учун яратилган 
имкониятлар таълим тизимига янги 
мазмун олиб кирди.

Олийгоҳлардаги талабалар сони 1 
миллион 600 минг нафарга етди. Ота-
оналар учун фарзандини олий маълу-
мотли қилиш фақат орзу эмас, эришса 
бўладиган мақсадга айланди.

Таълим билан бир қаторда илм-фан, 
замонавий технология ва инновациялар 
тараққиётимизнинг ҳал қилувчи омили 
сифатида белгиланди. IT, сунъий интел-
лект ва креатив иқтисодиёт ривожига 
янги руҳ берилиб, 10 миллион ёшни 
рақамли индустрия ва келажак касбла-
рига олиб кириш мақсад қилинди.

Президентимиз Ўзбекистон техноло-
гия соҳаларида жаҳонга илғор ташаббус­
ларни таклиф этадиган марказга айла-
ниши, ўзбек тили эса рақамли дунёда 
илм ва технология яратиладиган тил бў-
лиши лозимлигини таъкидлади.

Аҳоли саломатлигини муҳофаза қи-
лишга ажратилаётган маблағ сўнгги 
йилларда 8 каррадан зиёд оширилди. 
Сифатли тиббий хизмат олиш имкония­
ти марказда ҳам, ҳудудларда ҳам кен-
гайиб, 652 та янги тиббиёт муассасаси 
барпо этилди ва хусусий секторга кенг 
имконият берилди.

Натижада тиббий хизматлар ҳажми 
3 карра ошди, илгари хорижда бажарил-
ган 100 дан зиёд мураккаб диагностика 
ва даволаш усуллари юртимизда йўлга 
қўйилди. Аҳолининг ўртача умр кўриш 
давомийлиги 1991 йилдаги 66,4 ёшдан 
2025 йилда 75,4 ёшга етди, гўдаклар ва 
оналар ўлими 4 баробар камайди.

Халқимизнинг бебаҳо маънавий 
меросига муносиб равишда Ислом 
цивилизацияси маркази, Имом Бухо-
рий ва Бурҳониддин Марғиноний ёд-
горлик мажмуалари каби бетакрор 
илмий-маърифий даргоҳлар барпо 
этилди. Ушбу масканлар юртимиз ва 
ислом оламида, бутун жаҳонда катта 
эътирофга сазовор бўлаётгани қайд 
этилди. Улуғ аждодларимизнинг ил-
мий-маънавий меросини ўрганиш ва 
дунёга кенг тарғиб этишга қаратилган 
бундай бунёдкорлик ишлари изчил да-
вом эттирилади.

Давлатимиз раҳбари Янги Ўзбекис­
тон ёшларини мамлакатимизнинг энг 
катта бойлиги ва эртанги кунимизнинг 
ҳал қилувчи кучи деб атади.

Токио ва Париж Олимпия ҳамда 
Паралимпия ўйинларидаги тари-
хий ютуқлар, футболчиларимизнинг 
илк бор жаҳон чемпионатида ишти-
рок этгани, ёшларнинг халқаро фан 
олимпиадалари, танлов ва фестивал-
лардаги ғалабалари халқимизга катта 
ифтихор бағишламоқда. Самарқандда 
ўтадиган Жаҳон шахмат олимпиадаси 
ва гроссмейстер Жавоҳир Синдоров-
нинг жаҳон шахмат тожи учун кураши 
олдидан ёшларимизга улкан зафарлар 
тилаб қолинди. Ўғил-қизларимиз ол-
динга интилиш ва доимий изланиш-
дан ҳеч қачон тўхтамасликка даъват 
этилди.

Президентимиз мамлакатимиз та-
раққиётнинг мутлақо янги даврига қа-
дам қўяётганини таъкидлади. «Кел-
гуси ўн йиллик биз учун миллий юкса-
лиш даври бўлади», деди давлатимиз 
раҳбари ва бу мақсадга халқимизнинг 
ақл-заковати, меҳнати ҳамда бирдам-
лиги орқали эришилишини қайд этди.

Шу мақсадда келгуси йилларда ин-
сон қадрини янада юксалтирадиган 
еттита миллий дастур амалга ошири-
лади. Улар таълим ва тиббиётдан тор-
тиб, юқори технологияли иқтисодиёт, 
экология, адолат, маҳалла ва ташқи 
сиёсатгача бўлган устувор йўналиш­
ларни ягона мақсад атрофида бир-
лаштиради.

Биринчи миллий дастур билим ва 
малакани тараққиётимизнинг асосий 
капиталига айлантиришга қаратилган.

Иккинчи миллий дастур халқимиз-
нинг соғлом бўлиши ва узоқ умр кўри-
шини таъминлашга хизмат қилади.

Учинчи миллий дастур иқтисоди-
ётни юқори технология ва меҳнат унум-
дорлиги моделига ўтказишга қаратил-
ган.

Тўртинчи миллий дастур сув ва та-
биатга муносабатни тубдан ўзгарти-
ришга йўналтирилади.

Бешинчи миллий дастур суд мус­
тақиллигини кучайтириш ва қонун 
устуворлигини умумий қадриятга ай-
лантиришга қаратилади.

Олтинчи миллий дастур маҳаллани 
жамият тараққиётининг асосий буюрт-
мачисига айлантиради.

Еттинчи миллий дастур Ўзбекистон-
нинг тинчлик ва дўстлик диёри, бағри-
кенг ўлка сифатидаги нуфузини ҳар то-
монлама юксалтиришга қаратилган.

Юртимизнинг очиқ, прагматик 
ва тинчликпарвар сиёсати узоқ муд-
датли тараққиётни таъминлашга хиз-
мат қилмоқда. Марказий Осиёда аҳил 
қўшничилик, стратегик шериклик ва 
дўстлик алоқаларини кенгайтиришда 
тарихий ютуқларга эришилиб, Мус­
тақил Давлатлар Ҳамдўстлиги, Ев-
ропа Иттифоқи, Америка, Осиё-Тинч 
океани минтақаси ва араб-мусулмон 
дунёси давлатлари билан муносабат-
лар мустаҳкамланди.

Шарқий Европа, Африка ва Лотин 
Америкасида янги ҳамкорлик йўналиш­
лари очилди, Ўзбекистон билан дипло-
матик муносабат ўрнатган давлатлар 
сони қарийб 170 тага етди. Кўп қиррали, 
вазмин ва мувозанатли ташқи сиёсат 
ҳамда иқтисодий дипломатия изчил да-
вом эттирилади.

Мамлакатимиз 2027-2029 йилларда Қў-
шилмаслик ҳаракатига илк маротаба ра-
ислик қилади ва 120 дан ортиқ давлатни 
бирлаштирган ушбу глобал тузилма сама-
радорлигини оширишга қаратилган та-
шаббусларни илгари суради. Афғонистон 
бўйича конструктив сиёсат қатъий давом 
эттирилиши қайд этилди.

Президентимиз тантанада иштирок 
этган дипломатик корпус вакиллари, 
хорижий оммавий ахборот воситалари 
ходимлари ҳамда АҚШ, Туркия ва Син-
гапурдан келган юқори мартабали меҳ-
монларга самарали ҳамкорлик учун 
миннатдорлик билдирди.

Мамлакатимиз етакчиси нутқи-
нинг якунида халқимизга ишонч би-
лан мурожаат қилди: «Биз бугун кеча-
гидан кучлимиз. Насиб этса, эртага 
бундан ҳам кучли бўламиз. Ўттиз беш 
йиллик мустақил тараққиёт йўли бир 
ҳақиқатни кўрсатди: халқ ва давлат 
ягона мақсад йўлида бирлашиб, астой-
дил ҳаракат қилса, забт этиб бўлмайди-
ган марранинг ўзи йўқ».

Президентимиз ягона Ватан ва ягона 
халқ бўлиб, янги ҳаёт ва буюк келажакни 
биргаликда барпо этишга чақирди. 
Ватанимизнинг олтин даври ва янги 
буюк тарихи халқимизнинг матонати, 
меҳнати ва бирдамлиги билан яратили-
шига қатъий ишонч билдирилди.

Давлатимиз раҳбари бутун халқи-
мизни Ўзбекистон Республикаси давлат 
мустақиллигининг 35 йиллиги билан 
яна бир бор табриклаб, юртимиз тинч, 
хонадонларимиз обод ва фаровон бўли-
шини тилади. Истиқлолимиз ижодкори 
ва ҳақиқий бунёдкори бўлган халқимизга 
шон-шарафлар тилаб, «Яшасин Ўзбекис­
тон Республикаси! Яшасин Ўзбекистон 
халқи!» дея мурожаатини якунлади.

Энг улуғ, энг азиз байрам – Ўзбекис­
тон Республикаси мустақиллигининг 35 
йиллиги тантаналари мамлакатимиз-
нинг шаҳару қишлоқларида давом эт-
моқда.

ЎзА

ВАТАНИМИЗНИНГ ОЛТИН ДАВРИНИ,
ЯНГИ БУЮК ТАРИХИНИ АЛБАТТА 

БАРЧАМИЗ БИРГАЛИКДА ЯРАТАМИЗ!
Янги Тошкентда Ўзбекистон Республикаси давлат мустақиллигининг 

35 йиллигига бағишланган тантанали маросим бўлиб ўтди.

Нафъинг агар халққа бешакдурур
Билки, бу нафъ ўзунгга кўпракдурур.

Алишер Навоий

Дилдаги сўзлар

Беллашув

Фаррух Зокиров ижросида

«Ўзбекистон» 
қўшиғи

2021 йил 25 августда совет даврида қа-
тағон қилинган 115 нафар, 2022 йил 6 ян-
варда 120 нафар, 2022 йил 19 декабрда 
173 нафар, 2023 йил 19 апрелда 208 на-
фар, 2023 йил 24 августда 240 нафар, 2024 
йилда 205 нафар, 2026 йилда 161 нафар,  
жами 1381 нафар шахс оқланди.

Ҳа, ўтган асрнинг 30-йилларида муста-
бид тузум қатағон қилган ватандошларимиз-
нинг номини тиклаш, уларнинг меросини 
ўрганиш ва тарихий адолатни қарор топти-
риш борасида кенг кўламли ишлар олиб бо-
риляпти.

Бу жараёнда, айниқса, 2020 йил алоҳида 
ўрин тутди. 8 октябрда Президентимиз 
Шавкат Мирзиёевнинг «Қатағон қурбонла-
рининг меросини янада чуқур ўрганиш ва 
улар хотирасини абадийлаштиришга доир 
қўшимча чора-тадбирлар тўғрисида»ги фар-
мойиши қабул қилинди. Ҳужжатда қатағон 
даври тарихини чуқур ўрганиш, архив мате-
риалларини тадқиқ этиш, қурбонларнинг 
номларини аниқлаш, уларнинг ҳаёти ва фа-
олияти ҳақидаги маълумотларни тўплаш, 
оқланмаган шахсларни аниқлаш ва оқлаш 
масалаларини ўрганиш каби муҳим вазифа-
лар белгиланди.

– Қатағон қурбонларини оқлаш масаласи 
аввалдан бор эди, – дейди Қатағон қурбонлари 
хотираси давлат музейи бош илмий ходими 
Баҳром Ирзаев. – Аммо бу ишлар бугунги кунда-
гидек кенг кўламда амалга оширилмаган. Ма-
салан, шу вақтгача баъзи оқловлар бўлган бўлса 
ҳам, жуда тор доирада, яъни қариндошлари да-
ражасида оқланган. Бунинг ҳам субъектив, ҳам 
объектив сабаблари бор, албатта. Давлатимиз 
раҳбарининг фармойиши эса мамлакатимиз, 
миллатимиз ифтихори ҳисобланган Носир-
хон Тўра Камолхон Тўра ўғли ёки Иброҳимбек 
Лақай, муфтий Садриддинхон, биринчи ўзбек 
Олий суди раиси Саъдулла Қосимов, ёинки ис-
тиқлолчилик ҳаракатига аралашган зомин-
лик Туроббек Тўрабек ўғли ва бошқаларнинг 
пок номини тиклаш, уларни оқлаш имконини 
берди. Ҳужжат асосида Олий судда намунавий 
оқлов жараёни ўтказилиб, унда Олий суд раҳ-
барияти, Бош прокуратура вакиллари, жур-
налистлар, блогерлар ҳамда кенг жамоатчи-
лик иштирок этди. Қатағон қурбонларининг 
авлодлари ҳам бу жараёнга таклиф қилинди. 
Бу эса оқловни оддий ҳуқуқий жараён эмас, 
балки тарихий адолатни тиклашга қаратил-
ган умуммиллий иш сифатида намоён этди. Бу 
ташаббусни қатағон қурбонларининг нафақат 
Ўзбекистонда, балки хорижда – Саудия Ара-
бистони, Афғонистон, Америка ва бошқа дав-
латларда яшаётган авлодлари ҳам катта кўта-
ринкилик билан қарши олди. Зеро, бу жараён-
нинг аҳамияти фақат бир инсоннинг номини 
оқлаш билан белгиланмайди. У тарихий адо-
латни тиклаш, аждодлар хотирасини қадрлаш 
ва уларнинг номини келажак авлодларга пок 
ҳолда етказиш йўлидаги муҳим қадамдир.

Аслида қатағон қурбонларини хотирлаш 
билан уларни оқлаш орасида катта фарқ бор. 

Хотира бу – ўтмишни эслаш. Оқлаш эса ўт-
мишда қилинган адолатсизликларга ҳуқуқий 
баҳо беришдир. Шу маънода айтганда, 2020 
йилда бошланган жараёнларни шунчаки хо-
тира тадбирлари доирасида баҳолаб бўл-
майди. Аксинча тарихчи олимлар, архив хо-
димлари ва бошқа мутахассислардан иборат 
ишчи гуруҳлар тузилиб, мамлакат бўйлаб из-
ланишлар бошланди. Қатағон қурбонлари-
нинг номлари, ҳаёти ва фаолиятига оид ҳуж-
жатлар ўрганилди, маълумотлар тўпланди. 
Турли идоралар архивлари билан бир қа-
торда, хорижий архив, музей, кутубхона ва 
фондлар билан ҳамкорлик йўлга қўйилди.

Бу ишларнинг аҳамиятини бир рақам би-
лан ифодалаш қийин. Чунки гап ўтган асрда 
содир бўлган мудҳиш воқеалар ҳақида кета-
ётган бўлса-да, унинг таъсири бугунги куни-
мизга ҳам дахлдор. Қатағон қилинган инсон-
ларнинг оиласи ва авлодлари тақдири ҳам 

ўзгарган. Кимдир отасиз қолган, кимдир бо-
босининг исмини йиллар давомида айтишга 
қўрққан, яна биров ўз аждодининг аслида 
ким бўлганини билиш учун ўн йиллаб сабр 
қилган. Айнан шунинг учун ҳам архивдан то-
пилган ҳар бир ҳужжатнинг аҳамияти жуда 
катта.

Тўғри, қарийб бир аср олдинги воқеа-
ларни бугун ўрганиш осон эмас. Йиллар мо-
байнида ҳужжатлар йўқолади, исмлар уну-
тилади, хотиралар сўнади. Аммо архивларда 
сақланаётган материаллар ўша давр ман-
зарасини қайта тиклаш имконини беради. 
Бугун «Кимга қандай айблов қўйилган? Қа-
нақа далиллар келтирилган? Тергов қандай 
ўтказилган? Ҳукмни ким чиқарган? Гумон-
дорга ўзини ҳимоя қилиш имкони берил-
ганми?» каби саволларга жавоб изланяпти. 
Натижада қатағон даврида минглаб инсон-
лар «халқ душмани», «аксилинқилобчи», «ва-

тан хоини» каби оғир тамғалар билан жазога 
тортилгани исботланяпти. Уларнинг кўпчи-
лигига нисбатан тергов ва суд жараёнлари 
бирёқлама кечган, айбловлар эса сиёсий тус 
олгани аён бўляпти. Бу ҳукмлар нафақат бир 
инсон ҳаётини, балки оиласи ва авлодлари 
тақдирини ҳам ўзгартирган. Демак, бугунги 
оқлов ҳукмлари ўша даврга берилган холис 
баҳодир. Бу тарихни бугунги кун нуқтаи на-
заридан келиб чиқиб қайта ёзиш эмас, бир 
вақтлар сиёсий босим, сохта айблов ва адо-
латсиз қарорлар билан бузиб кўрсатилган 
тақдирларни илмий ва ҳуқуқий жиҳатдан 
қайта кўриб чиқишдир.

2026 йил 6 май куни бу жараён яна давом 
этди. Бу сафар 8 та жиноят иши бўйича 161 
нафар шахс оқланди. Улар асосан 1920-1934 
йилларда Туркфронтнинг Фарғона махсус бў-
лими ҳамда «Учлик» қарорлари асосида суд-
ланган кишилар эди. Айримлари босмачи-
лик ҳаракатига ёрдам бериш, қуролли гуруҳ 
тузиш, совет ҳокимиятига қарши қўзғолон ва 
аксилинқилобий фаолият каби айбловлар би-
лан жазоланган.

Архив ҳужжатларини қайта кўриб чиқиш 
натижасида ўша айбловларнинг кўпчилиги 
замонавий ҳуқуқий мезонлар нуқтаи наза-
ридан асоссиз экани аниқланди. Оқланган-
лар орасида маҳалладош ва қишлоқдош­
ларини озиқ-овқат билан таъминлаган 
бойлар ва мулкдорлар ҳам бор. Уларнинг 
айримлари миллий озодлик ҳаракати раҳ-
барлари – қўрбошилар билан алоқада бўл-
гани ёки уларга моддий ёрдам бергани учун 
жазоланган.

Бугун эса бир коса овқат улашгани, отига 
тақа қоқиб бергани ёки ўз мол-мулкини ҳи-
моя қилгани учун одамни «давлат душмани», 
деб аташ қанчалик асоссиз бўлганини архив 
ҳужжатлари кўрсатиб бермоқда.

Қатағон қурбонлари статистикаси ҳақида 
гапирганда, ҳар бир рақамнинг ортида алоҳида 
тақдир турганини унутмаслик керак. Кимдир 
отувга ҳукм қилинган. Кимдир 3, 5 ёки 10 йилга 
концлагерга юборилган. Кимдир мол-мулки-
дан айрилган. Кимдир сургун қилинган. «Халқ 
душмани» деган тамға эса уларнинг фарзанд-
лари ва авлодларига ҳам кўп йиллар давомида 
таъсир қилган.

Балки кимдир «Орадан қарийб бир аср 
ўтди. Энди бунинг қандай аҳамияти бор?» 
дейиши мумкин. Бунинг жавоби оддий: аср-
лар ўтса-да, замонлар ўзгарса-да, адолат 
тикланиши, ҳақиқат қарор топиши керак.

Албатта, оқлов ҳукми ўша инсонлар-
нинг йўқотилган умрини қайтармайди. 
Оиласи кўрган азоб-уқубатларни ҳам енгил-
латолмайди. Аммо энди уларнинг юзи ёруғ – 
аждодлари жиноятчи эмас.

…1381 нафар оқланган шахс ҳақида гап 
кетганда 1381 та тақдирни кўз олдимизга кел-
тириш керак. Уларнинг ҳар бири ортида бу-
зилган бир ҳаёт, жим қолган оила, айтилмай 
келган ҳақиқат бор. Бугун эса ўша сукут ўр-
нини ҳужжатлар, исмлар ва ҳақиқат эгалла-
моқда.

Ғуломжон МИРАҲМЕДОВ
«ISHONCH»

Мустақиллигимизнинг 35 йил-
лиги муносабати билан Транспорт, 
йўл ва капитал қурилиш, қурилиш 
индустрияси ходимлари касаба 
уюшмаси Республика кенгаши 
олий таълим муассасаларида 
фаолият юритаётган 35 ёшгача 
бўлган ходимлар ўртасида «За-
коват» интеллектуал ўйинининг 
республика босқичини ўтказди. 
Унда Навоий, Хоразм, Самарқанд, 
Сирдарё вилоятлари ҳамда Тош-
кент шаҳридаги олтита олий таъ-
лим муассасасидан 30 нафар ёш 
ходим иштирок этди.

Бу галги «Заковат» оддий би-
лим синовидан кўра кенг­
роқ мазмун касб этди. Са-

волларга жавоб излаш жараёнида 
иштирокчиларнинг нафақат би-
лими, балки тезкор фикрлаши, 
мантиқий мушоҳада юритиши, 
турли нуқтаи назарларни бир-
лаштириб, жамоа билан қарор 
қабул қилиши ҳам синовдан 
ўтди. Тарих, маданият, илм-фан 
ва бошқа соҳаларга оид мурак-

каб ва қизиқарли саволлар жамо-
аларни бор билимини ишга со-
лишга ундади.

Тадбирнинг яна бир эътиборли 
жиҳати интеллектуал беллашув­
нинг маънавий-маърифий дастур 
билан уйғунлаштирилганидир. Рес­
публика босқичи арафасида пой-
тахтга келган жамоалар учун Ислом 
цивилизацияси марказига саёҳат 
ташкил этилди. Ёшлар у ерда юр-
тимиз алломалари ва мутафаккир-

ларининг тараққиётга қўшган ҳис-
саси, бой тарихий мероси ҳақида 
янги маълумотларга эга бўлдилар.

– Бугунги «Заковат»ни оддий 
танлов эмас, ёшларни бирлашти-
радиган, уларнинг салоҳияти ва 
тафаккурини намоён этиш им-
конини берадиган майдон сифа-
тида баҳолайман, – деди Транс-
порт, йўл ва капитал қурилиш, қу-
рилиш индустрияси ходимлари 
касаба уюшмаси Республика кен-

гаши раиси Абдулла Нугманов. – 
Бундай мусобақалар олий таълим 
муассасаларида меҳнат қилаётган 
ёш ходимларни бир мақсад атро-
фида жамлаш билан бирга, улар 
ўртасида дўстона муҳит ва соғлом 
рақобатни шакллантиради. Энг 
муҳими, «Заковат» ёшларни мус­
тақил фикрлаш, вазиятни таҳлил 
қилиш, тез ва тўғри қарор қабул 
қилиш, жамоа билан ишлашга ўр-
гатади. Бугун бизга айнан шундай 
кенг дунёқарашли, билимли, та-
шаббускор ва замонавий фикрлай-
диган мутахассислар керак. 

Беллашув давомида жамоа-
лар ўртасидаги рақобат ҳам анча 
қизғин кечди. Мантиқий топши-
риқлардан тортиб, тарих ва турли 
соҳаларга оид саволларгача бўлган 
билим синовлари иштирокчилар-
дан диққат, тезкорлик ва аниқ қа-
рорни талаб қилди. Очколар ўрта-
сидаги кичик фарқ ҳам мусобақа-
нинг нақадар муросасиз кечганини 
кўрсатди.

Якуний натижаларга кўра, би-
ринчи ўрин Урганч инновацион 
университетининг «Ренессанс» 
жамоасига насиб этди. Тошкент 
архитектура-қурилиш универ-
ситетининг «Архитектор» жамо-
аси иккинчи, Самарқанд давлат 
техника университетининг «Бу-

нёдкор» жамоаси учинчи ўринни 
эгаллади.

— Бугун кучли жамоалар ишти-
рок этди. Очколардаги фарқ ҳам 
катта бўлмади. Саволлар қизиқарли 
ва анча мураккаб эди. Жамоамиз 
аъзолари бирдамлик билан ҳара-
кат қилиб, биринчи ўринни қўлга 
киритганидан хурсандмиз. Бундай 
тадбирлар турли олий таълим му-
ассасалари ёшларини бирлашти-
риб, улар ўртасида дўстона муҳит 
шаклланишига хизмат қилади, – 
деди «Ренессанс» жамоаси сардори 
Хуршид Давлетов.

Ғолиб ва совриндор жамоаларга 
диплом ҳамда эсдалик совғалари 
топширилди.

Феруза РАҲИМОВА,
Жасурбек СОЛИКОВ (фото),

«ISHONCH» мухбирлари

Бу йилги байрам арафасида эса ма-
гистрлик дипломига эришдим. 
Халқаро Нордик университетида 

грант асосида магистратурада ўқиганим 
менга яна янги имкониятлар эшигини 
очса ажабмас. 

Магистратурада 40 ёшимда ўқи-
дим. Бунга сабаб шуки, олий таълим-
нинг бакалавр босқичини контракт асо-
сида тугатган йилим ота-онамнинг ҳи-
собидан яна магистратурада ўқишни 
истамагандим. Орадан йиллар ўтди. Юр-
тимизда аёлларга янги шароит ва имко-
ниятлар яратилди, тегишли фармон ва 
қарорлар имзоланди. Жумладан, Ўзбе-
кистон Республикаси Президентининг 
2022 йил 7 мартдаги «Оила ва хотин-қиз-
ларни тизимли қўллаб-қувватлашга доир 
ишларни янада жадаллаштириш чо-
ра-тадбирлари тўғрисида»ги фармони 
3-бандига мувофиқ, давлат олий таълим 
муассасаларининг магистратура босқи-
чида таҳсил олаётган барча хотин-қиз-
ларнинг тўлов-контракт маблағлари дав-
лат бюджети ҳисобидан қайтариш шар-
тисиз қоплаб берилиши белгиланди.

Шуниси қувонарлики, мен таҳсил ол-
ган халқаро Нордик университетида ҳам 
айнан журналистика йўналишида грант 
ўринлари ташкил этилган эди. Икки йил 
давомида университетда олинган таҳ-
сил менда илм-фанга, хотин-қизлар би-
лан боғлиқ масалаларга илмий-назарий 
жиҳатдан ечимлар топишга бўлган қи-
зиқишни янада орттирди. 

Журналист бўла туриб ўз ҳаётимдан 
мисол келтириш, балки бироз ўринсиз 
ёки нокамтарликдир. Аммо буларнинг 
барчаси ҳеч бир муболағасиз ҳаётий 
ҳақиқатдир. Яъни имкониятлар натижа-
лари, орзулар рўёбидир.

Келинг, бир маҳалладош қизимиз-
нинг бугунги кунидан ҳам икки оғиз 
сўзлаб берай. Охирги курсда турмушга 
чиққан маҳалладошим контракт пули 
ҳақида яқиндагина тўй қилган ота-она-
сига ҳам, турмуш ўртоғига ҳам айтол-
маган. Мендан маслаҳат сўраганди, унга 
хотин-қизлар учун жорий этилган имти-
ёзли таълим кредити олишни тавсия 
қилдим. Ҳозирда у университетни та-
момлаб, 6 ой ўтгач, ойига 32 000 сўм миқ-
дорида кредит тўловининг асосий қарз 
қисмини тўламоқда. 

Зеро, Ўзбекистон Республикаси Пре-
зидентининг 2022 йил 18 июлдаги те-
гишли қарорига мувофиқ, олий, ўрта 
махсус ва профессионал таълим таш-
килотларида контракт асосида таҳсил 
олаётган хотин-қизларга имтиёзли таъ-
лим кредити ажратилади. Кредитнинг 
фоиз тўловлари давлат томонидан қоп­
ланади, хотин-қизлар эса фақат асосий 
қарзни белгиланган муддатларда қайта-
радилар. Бу чора-тадбирлар кўплаб хо-
тин-қизларнинг олий таълим олиш им-
кониятларини янада кенгайтирганига 
кўп гувоҳ бўляпмиз. 

Шукрки, бундай мисоллар кўп, имти-
ёзлар талайгина. 

Буни қарангки, 35 йил аввал мустақил-
ликка эришган йилимиз мен ҳам мактаб 
остонасига қадам қўйган эканман. Ис-
тиқлолнинг ҳам, мен қатори барча хо-
тин-қизларнинг ҳам қадамлари ҳамиша 
шаҳдам ва илдам бўлсин!

Сайёра ҚОДИРОВА,
халқаро Нордик университети 

магистранти

МИЛЛАТ ЮЗИНИ ЁРИТГАН

1381
                                            ОҚЛОВ

ёхуд тарихий адолатни тиклашга 
қаратилган умуммиллий иш ҳақида ўйлар

ЗАКОВАТ МАЙДОНИДАГИ ЗУККОЛАР

Ҳар йили Мустақиллик байрами куни ис-
тиқлолнинг ҳаётимдаги солномаси кўз 
олдимдан ўтади. Зеро, бу йиллар даво-
мида ёшлар ва хотин-қизларга берил-
ган имкониятлардан унумли фойдаланиб, 
эришган ютуқларим талайгина. Масалан, 
ёш оилаларга берилган ипотека кредити 
эвазига уй-жойли бўлганимиз, кейинча-
лик Ўзбекистон Республикаси Президенти 
ҳузуридаги Давлат сиёсати ва бошқаруви 
академиясида «Раҳбар аёллар» мак-
табида таҳсил олганим, «Энг яхши хо-
тин-қизлар фаоли» танловида қатнашиб, 
ўттиз миллион сўмлик сертификатга са-
зовор бўлганим... Ҳа, айтганча, яна оилам 
билан «Ибратли оила» кўкрак нишонини 
олганимиз...

ОРЗУЛАР 
РЎЁБИ

Ўзбекистон – Ватаним,
Бахт баҳорим – чаманим.
Юрт – ягона, халқ – танҳо,
Элга фидо жон таним.

Ялла, ялла, ялла, ялла,
Юрт ишқида ёнаман.


